
ᑲᒥᓯᓀᑦ ᑲᑎᒪᔨᖏᑦ ᑲᔪᓯᓚᐅᔪᕗᑦ  ᓄᓇᕕᒻᒥ ᐃᓕᓴᕐᓂᒧᑦ ᐃᓂᓪᓚᖓᓂᖓᓂᑦ ᐱᓇᓱᐊᕐᓂᒥᓂᒃ. 
ᐅᖄᒍᑎᒋᒋᐊᓚᕆᐊᖃᕐᓂᖓ ᐃᓚᒋᔭᐅᑎᓪᓗᒍ, ᑲᒥᓯᓀᑦ ᑐᑭᓯᑎᑕᐅᓚᐅᔪᕗᑦ ᐃᓕᓴᕇᒍᓯᕐᑕᐅᒋᐊᓖᑦ 
ᑭᖕᖒᒪᒋᔭᖏᓐᓂᒃ  ᓄᓇᕕᒻᒥᐅᑦ ᐃᓕᓵᖁᑎᖏᓐᓄᑦ. ᑐᓴᕐᑎᓯᓂᖅ ᐃᓚᖃᓚᐅᔪᕗᖅ 
ᕿᒥᕐᕈᒋᐊᓪᓚᑕᐅᒋᐊᓕᓐᓂᒃ ᐱᒍᑦᔨᒋᐊᓪᓚᕈᑕᐅᒋᐊᓕᓐᓂᓗ ᐃᓕᓴᕐᑕᐅᒋᐊᓕᓐᓂᒃ ᑭᖕᖒᒪᒋᔭᐅᔪᓂᑦ 
ᐃᓕᒃᑰᑎᕐᓱᑎᒃ ᐳᕐᑐᓂᕐᓴᒥ ᐃᓕᓴᕇᒍᓯᔭᐅᒍᓐᓇᓯᐅᑎᐅᓚᖓᒍᑎᒃ. ᑕᒪᓐᓇ ᑐᑭᓯᑎᑦᓯᐅᑕᐅᑎᓪᓗᒍ 
ᐅᖄᔭᐅᓯᒋᓐᓇᓚᐅᔫᖅ ᐃᓕᓭᓂᕐᒧᑦ ᐅᖃᐅᓯᖅ ᓄᓇᕕᒻᒥ, ᖃᐅᔨᓴᕐᑕᐅᒋᐊᖃᕐᓂᖓᓗ ᐅᖃᐅᓯᑲᓂᖃᕐᓂᒥᒃ 
ᐃᓕᓴᕐᓂᖅ ᐊᑐᕐᑕᐅᔪᒥᒃ ᑕᒐᑕᒐ ᓄᓇᕖᑦ ᐃᓕᓴᕐᕕᖏᓐᓂ. ᐸᕐᓇᒍᑎᑦᓴᓕᐅᕐᓗᑎ ᐱᐅᓰᐅᒥᒋᐊᕈᑎᑦᓴᓂᒃ 
ᓄᓇᕕᐅᑉ ᐃᓕᓴᕐᓂᖓᑕ ᐃᓂᓪᓕᖓᓂᖓᓂᒃ ᐱᒋᐊᕐᑕᐅᓯᒪᓕᕐᖁᖅ. ᐸᕐᓇᒍᑎᓕᐊᕆᓯᒪᔪᖅ 
ᑐᑭᓯᔭᐅᑎᑕᐅᓛᕐᖁᖅ ᑲᒥᓯᓀᑦ ᑲᑎᒪᔨᖏᓐᓄᑦ ᑏᓯᒻᐱᕆ 2022ᒥ.  
ᑐᑭᒧᐊᑦᑎᓯᔨᒪᕆᒃ ᖄᔨᐊ ᑭᓕᐅᑕᖅ ᐅᖃᓚᐅᔪᕗᖅ ᐸᕐᓇᓯᒪᐅᑎᓕᐊᕆᔭᐅᒋᓕᓐᓂᒃ ᑲᒪᒍᑕᐅᓂᐊᕐᓗᑎᒃ 
ᐃᓕᓴᕐᓂᒧᑦ ᐱᒋᐅᕐᑕᐅᒋᐊᓖᑦ ᑭᖑᓯᑦᓯᓗᐊᕐᓂᖓᓂᒃ ᓄᓇᕕᒻᒥᐅᑦ ᐃᓕᓴᔨᐊᖏᑦᑕ ᑌᒣᒃᑯᐊᖏᑦᑕᓗ ᑯᐯᒻᒥᐅᑦ 
ᐳᒃᑭᓂᕐᓴᒥ ᐃᓕᓴᕐᑐᐃᑦ. ᐃᓕᓴᕐᓂᒧᑦ ᐱᓀᓗᑕᐅᓲᑦ ᑭᖑᓯᑦᓯᓗᐊᕈᑎᓂᒃ ᓄᐃᑦᓯᓱᑎᒃ ᑲᒪᒋᔭᐅᓯᒪᓕᕐᖁᑦ, 
ᐊᓪᓚᑕᐅᑦᓱᑎᒃ, ᐅᖄᒍᑕᐅᒐᓱᐊᒻᒪᕆᑦᓱᑎᓪᓗ ᑲᑎᒪᔨᓄᑦ ᐊᕐᕌᒍᓂ ᐊᒥᓱᓂ. ᑕᒪᒃᑯᐊ ᐱᒐᓱᐊᒻᒪᕆᓐᓇᑐᑦ 
ᓱᕐᕃᓂᖃᓪᓚᕆᓐᓂᐊᑐᑦ ᓄᓇᕕᒻᒥᐅᓂᑦ ᑲᔪᓯᒍᒪᔪᓂᒃ ᐱᒋᐅᕐᓴᕕᓂᓐᓂ, ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᕕᓐᓂ, 
ᐃᓕᓐᓂᐊᕕᕐᔪᐊᓂᓘᓐᓃᑦ.   
ᑐᑭᒧᐊᑦᑎᓯᔨᒪᕆᒃ ᐊᕐᓱᕉᓪᓚᐅᑎᖃᓚᐅᔪᒋᕗᖅ ᐱᓇᓱᐊᕐᑕᐅᓗᑯᒋᐊᓖᑦ ᐃᓚᖏᓐᓂᑦ ᓄᐃᑦᓯᒐᓱᐊᕐᓂᒧᐊᖓᔪᓂᑦ 
ᐸᕐᓇᓯᒪᐅᑎᒥᒃ, ᕿᒥᕐᕈᔭᐅᒋᐊᖃᕐᓂᖓ ᐃᓕᓭᒍᑕᐅᔪᒥᒃ ᐅᖃᐅᓯᕐᒥ ᒪᓕᒐᓕᐅᕐᓂᖅ ᐊᐅᓚᑦᔭᕆᐊᕈᑕᐅᒋᐊᖃᕐᒪᑦ 
ᑲᒥᓯᓀᑦ ᑲᑎᒪᔨᖏᓐᓄᑦ. ᐆᑦᑑᑎᒋᓗᒍ, ᑕᑯᔭᕕᓃᑦ ᑲᑎᕕᒃ ᐃᓕᓴᕐᓂᓕᕆᔨᒃᑯᑦ (KI) ᑎᓕᔭᐅᒍᑎᕕᓂᖓ 2021-ᒥ 
ᐃᓕᓴᕐᓂᒥᑦ ᖃᐅᔨᓴᕐᓂᒥ ᐅᖃᕐᑕᐅᓯᒪᔪᓂᒃ ᐱᔭᐅᒋᐊᓕᓐᓂᒃ ᖃᐅᔨᔭᐅᑎᑦᓯᒋᐅᕐᓂᓂᒃ ᐃᓕᓭᒍᑎᒧᑦ 
ᐅᖃᐅᓯᑲᓂᖃᕐᓂᓄᑦ ᐱᒋᐊᕐᓗᑎᒃ ᐳᒃᑭᓂᓴᖅ 1-ᒥ.  ᑕᒪᓐᓇ ᐊᓯᑦᔨᓂᓪᓚᕆᐊᓘᕗᖅ 
ᐱᒋᐊᕐᑎᑕᐅᑐᐃᓐᓇᕆᐊᖃᕐᓱᓂ 2024-2025 ᐱᒋᐊᕐᓂᖓᓂ. ᑲᔪᓯᑎᑕᐅᓂᐊᓕᕐᓗᓂ, 
ᐋᕐᕿᓱᕆᐊᑦᓯᐊᕆᐊᖃᕋᔭᕐᖁᑦ ᑲᑎᒪᔩᑦ ᐃᓕᓭᒍᑕᐅᔫᑉ ᐅᖃᐅᓯᖏᑦᑕ ᒪᓕᒐᖏᓐᓂᑦ.  
ᐊᖓᔪᕐᖄᖅ ᓯᐊᔭ ᐋᓗᐸ ᐅᖃᓚᐅᔪᕗᖅ ᓄᓇᕕᓕᒫᕋᓗᒻᒥ ᖃᐅᒋᐊᕐᕕᖃᓂᐊᕐᓂᕃᒐᓂ ᑕᒪᑦᓱᒧᖓᓄᐊᖓᔪᒥᒃ. 
ᕿᒥᕐᕈᖔᓚᕐᑐᐃᑦ ᖃᐅᔨᒋᐊᕈᑎᕕᓂᕐᓂᒃ ᐊᓪᓚᓯᒪᔪᓂᒃ ᑲᒪᒋᔭᐅᓛᕐᑎᓗᒋᑦ ᑐᓴᕐᑎᓯᐅᑕᐅᓗᑎᒃ ᓄᐃᑦᓯᒐᓱᐊᕐᓂᒧᑦ 
ᐸᕐᓇᓯᒪᐅᑎᓕᐊᕆᔭᐅᔪᓂᒃ.  

ᑲᑎᒪᓂᖃᕐᓱᑎ ᑏᓯᒻᐱ1ᕆ 2021, ᑲᒥᓯᓀᑦ ᕿᒥᕐᕈᓚᐅᔪᕗᑦ ᐃᓱᓕᐅᑎᕕᓂᖏᓐᓂᒃ ᑐᓴᕐᑎᓯᐅᑎᕕᓃᑦ ᑭᖑᓪᓕᐹᒥ 
ᖃᐅᔨᓴᕐᓂᒧᑦ ᐃᓕᓴᕐᓂᒥᒃ ᐊᕐᕌᒎᓐᓂ ᒪᕐᕉᓂ ᖃᐅᔨᓴᕐᓱᑎᒃ ᑲᑎᕕᒃ ᐃᓕᓴᕐᓂᓕᕆᓂᒃᑯᑦ 
ᐃᓕᓴᐅᑎᑦᓴᓕᐅᕈᑎᕕᓂᖏᓐᓂᒃ, ᐃᓕᓴᕋᑦᓴᓂ ᐊᕐᖁᑎᒋᒋᐊᓕᖏᓐᓂᓗ ᑐᕌᒐᓕᓐᓂᒃ ᐱᒋᐅᕐᑎᓯᑦᓯᐊᕋᓱᖃᕐᓂᓂᒃ 
ᓄᓇᕕᒻᒥᐅᑦ ᐃᓕᓵᖁᑎᖏᓐᓂᒃ. ᑐᑭᓯᔭᐅᓚᐅᔪᕗᑦ ᐊᑦᔨᒌᖕᖏᓂᕐᓯᐅᓱᑎᒃ ᑯᐯᒃ ᐃᓕᓴᕋᑦᓴᖏᓐᓂᒃ (QEP) 
ᑲᑎᕕᐅᓪᓗ, ᖃᐅᔨᓴᐅᑎᕕᓃᑦ ᐊᓪᓚᑕᐅᓚᐅᔪᕗᑦ ᑭᖑᓯᑦᓯᒍᑕᐅᓯᒪᔪᓂ ᐱᒋᐅᕐᑕᐅᓯᒪᖁᔭᐅᔪᓂ ᐊᒥᓱᐃᓂ 
ᐃᓕᓴᐅᑎᓂ. ᐊᒥᓱᐃᑦ ᑭᖑᓯᑦᓯᒍᑕᐅᓯᒪᔪᑦ ᐱᑦᔪᑎᖃᕐᐳᑦ ᐃᓛᓂᕈᑕᐅᔪᓂᒃ ᐃᓛᓂᕈᑕᐅᖕᖏᑐᓂᓪᓗ 
ᐃᓚᖃᓚᐅᔪᕗᑦ ᐅᖃᐅᓯᑲᓂᖃᖁᔨᓂᕐᒧᑦ ᐱᒋᐅᕐᑕᐅᓯᒪᖁᔭᐅᔪᓂᒃ. ᖃᐅᔨᓴᕐᑏᑦ ᑎᓕᔭᐅᒍᑎᖃᓚᐅᔪᕗᑦ 
ᑎᓯᒻᐱ1ᕆ 13, 2019-ᒥ, ᑲᑎᕕᒃ ᐃᓕᓴᕐᓂᓕᕆᔨᒃᑯᑦ ᐳᕐᑐᓂᓴᖏᑦᑕ ᑲᑎᒪᔨᖏᓐᓄᑦ. ᖃᐅᔨᓴᕐᓂᒥ ᑎᓕᔭᐅᒪᔪᐃᑦ 
ᐱᓇᓱᐊᖃᑎᖃᓲᒍᕗᑦ Chaire-réseau de recherche sur la jeunesse du Québec ᑯᓂᑦ. 
ᑐᑭᓯᒋᐊᑦᓯᐅᕈᑏᑦ ᐃᓕᓴᕇᒍᓯᔭᐅᓂᕐᒧᑦ ᑭᖕᖒᒪᒋᔭᐅᔪᓂᒃ ᐊᑐᐃᓐᓇᐅᕗᑦ ᑲᑎᕕᒃ ᐃᓕᓴᕐᓂᓕᕆᓂᒃᑯᑦ  
ᖃᕆᑕᐅᔭᕐᑎᒍᑦ ᓴᕐᕿᑎᑦᓯᐅᑎᒃᑯᑦ, ᐅᖃᐅᓰᑦ ᐱᖓᓲᑦ ᑕᑯᔭᐅᒍᓐᓇᑐᑦ:  
https://www.kativik.qc.ca/en/graduation-requirements/  

ᐃᓕᓴᕐᓂᒧᑦ ᐅᓪᓗᖁᑏᑦ 2022-ᒥᑦ-2023-ᒧᑦ ᐃᓕᓴᕐᓇᐅᕐ ᐊᕐᕌᒍᖓᓄᑦ ᕿᒥᕐᕈᔭᐅᓚᐅᔪᕗᑦ ᐊᖏᑦᑕᐅᓱᑎᓪᓗ 
ᑲᒥᓯᓀᑦ ᑲᑎᒪᔨᖏᓐᓄᑦ. ᓄᐃᑕᑎᑦᓯᓱᑎᒃ ᐃᓕᓴᕐᓇᐅᑉ ᐊᕐᕌᒍᖓᓂ ᐊᐅᔅᑎ 15, 2022-ᒥ ᐱᒋᐊᕐᓱᑎᒃ, 
ᐃᓱᓕᕕᖃᓱᓂ 5, 2023-ᒧᑦ. ᐃᓕᓐᓂᐊᓇᐅ ᐊᕐᕌᒍᖓᑕ ᓯᕕᑐᓂᓕᒫᖓ ᐊᑦᔨᓭᓐᓇᑐᐃᓐᓇᐅᕗᖅ. 
ᐊᕐᕌᒍᒋᔭᐅᓱᓂᑦ, ᐃᓕᓐᓂᐊᓇᐅᓛᕐᑐᖅ ᐱᒋᐊᕈᒫᕐᓂᐊᑐᖅ ᐊᐅᒍᔅᑎᐅ ᐱᓇᓱᐊᕈᓯᖓᑕ ᐱᖓᔪᐊᓐᓂ 
ᑐᖓᓕᐊᓂᐅᖕᖏᑐᖅ.  

ᑲᒥᓯᓀᑦ ᑲᑎᒪᔨᖏᑦ ᐊᖏᕈᑎᖃᓚᐅᔪᕗᑦ ᐊᓯᑦᔨᐅᑎᐅᓂᐊᕐᑐᓂᒃ ᐳᕐᑐᓂᕐᓴᒋᐊᓪᓚᒥᒃ ᐃᓕᓴᕐᑐᓂᒃ ᑮᓇᐅᔭᕐᑎᒍᑦ 
ᐃᑲᔪᕐᓯᒪᒍᑎᒥᑕ ᒪᓕᒐᖏᓐᓂᒃ, ᐅᓄᕐᓰᒋᐊᕈᒫᕐᓂᐊᓱᑎᒃ ᑮᓇᐅᔭᕐᑎᒍᑦ ᓴᐳᒻᒥᐅᑎᒥᓂᒃ ᐃᓕᓐᓂᐊᑎᓂᒃ 
ᐊᑦᑕᑑᑎᒥᓂᒃ ᓇᒻᒥᓂᖅ ᑲᒪᒍᒫᕐᓂᐊᑐᓂᒃ ᐅᑎᕐᑕᐅᒍᑎᑦᓴᓕᓂᓪᓗ ᐯᕆᑦᓯᒍᑦᔭᐅᒍᑎᒥᑕ ᐱᒍᑦᔭᐅᓂᖏᓐᓂᑦ. 
ᖃᑦᓯᐅᓂᖓ ᑭᑎᑦᓯᒍᑕᐅᑦᓱᓂ ᐊᑐᕐᑕᕕᓂ ᐃᓪᓗᒨᕋᑦᓴᑖᕈᑎᓂᒃ ᐃᓕᓵᒧᑦ ᓇᒻᒥᓂᖅ ᐊᑭᓕᕐᑐᐃᒍᒫᕐᓂᐊᑐᒧᑦ 
ᐅᓄᕐᓯᒋᐊᕐᑕᐅᓯᒪᓕᕐᖁᖅ 10%-ᒥᑦ (CMHC rate) + 25%-ᒧᑦ (CMHC rate), ᒪᓕᑦᑎᓗᒍ ᐃᓪᓗᒥᒃ 
ᐊᑦᑕᑐᕐᓂᐅᓕᕐᑑᑉ ᐳᕐᑐᓂᖓ ᑯᐯᒻᒥ. ᐯᕆᑦᓯᒍᑦᔭᐅᓃᑦ ᐅᓄᕐᓯᒋᐊᑕᐅᓚᐅᔪᕗᑦ $15-ᒧᑦ ᐃᑲᐅᕐᓂᑕᒫᑦ 
ᓇᓕᑐᓂᕐᐹᐅᑎᓪᓗᒍ $90 ᐅᓪᓗᑕᒫᑦ. 

ᑲᒥᓯᓀᑦ ᓄᓇᓕᓐᓂ ᐊᑦᔨᒌᖕᖏᑐᓂ ᐱᓯᒪᔪᑦ ᑐᓴᕐᑎᓯᓚᐅᔪᕗᑦ ᐱᓇᓱᑦᑎᑖᕋᓱᐊᕐᓂᒧᑦ ᐱᓇᓱᐊᒻᒪᕆᐅᑎᒋᓲᒥᓂ 
ᐃᓕᓴᕐᓂᒥᒃ ᓱᕐᕃᓲᓂᒃ, ᐃᓄᑦᑎᑐᑦ ᐃᓕᓐᓂᐊᕈᑎᓂᓗᐊᖕᖑᐊᑦ. ᐃᓕᓴᕐᕕᑦ ᑲᔪᓯᒨᑦ ᐃᑲᔪᑦᑎᓭᓪᓘᓱᑎᒃ 
ᐱᓇᓱᑦᑎᑖᕋᓱᐊᕐᓂᒥᓄᑦ ᓄᓇᓕᒥᓂ. ᐃᓄᑦᑎᑐᑦ ᐃᓕᓭᔩᓐᓂᐊᓃᑦ ᐳᕐᑐᓂᕐᓴᒥ ᐃᓱᒫᓗᓐᓇᑐᖅ. ᐃᓕᓴᕇᕐᓂᒥᒃ 
ᓱᕐᕃᔪᓪᓚᕆᐊᓘᑦᓱᓂ, ᐃᓕᓵᖅ ᐱᖓᓲᔪᕐᑐᓂ (6) ᐃᓕᒃᑰᑎᕐᑐᓂ ᐱᔭᕇᕐᓯᒪᒋᐊᖃᕐᒪᑦ ᐃᓄᑦᑎᑐᑦ ᐅᖃᐅᓯᕐᓂ 
ᐳᕐᑐᓂᕐᓴᒥ ᐃᓕᓴᕇᒍᓯᔭᐅᓂᐊᕈᑎᒃ.  
ᓄᑕᐅᓯᓕᕐᑕᐅᓯᒪᑦᓱᓂ ᐊᖏᖃᑎᒌᒍᑕᐅᓯᒪᔪᖅ ᐃᓕᓭᔨᓄᑦ, ᐃᑲᔪᕐᑎᓄᑦ, ᐱᓇᓱᑦᑎᓄᓗ ᐃᓚᖃᕐᓱᓂ 
ᐱᔭᐅᓚᐅᕐᓯᒪᖕᖏᑐᓂᒃ ᐱᔫᒥᐅᑎᑦᓴᓂᒃ ᓄᓇᓕᒥᓂ ᐱᓇᓱᑦᑎᑖᕆᔭᐅᓯᒪᔪᓄᑦ. ᐃᑲᔪᕐᓯᑐᐃᓐᓇᕆᐊᓕᒃ 
ᐱᓇᓱᒍᒪᔪᓂᒃ ᐱᓇᓱᑦᑎᑖᕋᓱᐊᕐᓂᓂᒃ ᐊᒻᒪᓗ ᐱᓇᓱᑦᑎᖃᑯᑖᕐᓂᒥᒃ. 


